
O‘ZBEKISTONGA 
TURISTLAR TASHRIFINI 
KO‘PAYTIRISHDA RAQAMLI 
TEXNOLOGIYALARNING O‘RNI

Toshmurod Kulmanov
Toshkent davlat iqtisodiyot universiteti 
Jahon iqtisodiyoti kafedrasi Assistenti

Annotatsiya: Jahon iqtisodiyoti tarkibida xizmatlar sohasining ulushi yildan yilga oshib bormoqda. Xizmatlar sohasi 
tarkibida turizm sektori muhim rol o‘ynaydi. Ushbu tadqiqotda raqamli texnologiyalar rivojlanish tendensiyasi va turist-
larning O‘zbekistonga tashrifi o‘rtasidagi bog‘liqlik o‘rganiladi. Tadqiqotda xorijiy turistlar soni, O‘zbekistonda internetdan 
foydalanadiganlar ulushi, siyosiy barqarorlik va zo‘ravonlikning yo‘qligi, havo transportida tashilgan yo‘lovchilar soni kabi 
ma’lumotlar to‘plamidan foydalanildi. Pearson korrelyatsiyasi, chiziqli regressiya kabi statistik usullarni qo‘llash orqali 
O‘zbekistonga turistlar tashrifini ko‘paytirish imkoniyatlari tahlil qilindi. Bizning topilmalarimiz turistlar tashrifida boshqa 
omillar bilan bir qatorda raqamli texnologiyalar ham muhim ahamiyatga ega ekanligini ochib beradi. Raqamli texnologiylar 
uchun umumiylikni o‘zida birlashtirgan internetdan foydalanuvchilar soni oshgani sari turistlar soni ham oshib boradi. Shu 
bilan birgalikda siyosiy barqarorlikning ta’minlanishi va zo‘ravonliklarning kamayishi ham mamlakatga keladigan turist-
larga ta’sir qilmay qolmaydi. Tadqiqot turistlar tashrifini kengaytirish bo‘yicha ish olib borayotgan mansabdorlar va tad-
qiqotchilar uchun kerakli tushunchalarni beradi. Ushbu tadqiqotda xizmatlar sohasida muhim ahamaiyatga ega bo‘lgan 
turizm sektorini rivojlantirish iqtisodiy rivojlanishda yuqori ahamiyat kasb etishi takidlanadi.

Kalit so‘zlar: turizm, xalqaro turist, raqamli texnolgiyalar, axborot kommunikatsiyalari, jarayonni baholash.

Abstract: The share of the service sector in the structure of the world economy is increasing year by year. The tourism 
sector plays an important role in the service sector. This study examines the relationship between the development trend 
of digital technologies and the visit of tourists to Uzbekistan. The research used a set of data such as the number of 
foreign tourists, the percentage of Internet users in Uzbekistan, political stability and lack of violence, and the number of 
passengers transported by air transport. Pearson correlation, linear regression and other statistical methods were used 
to analyze the possibilities of increasing tourist visits to Uzbekistan. Our findings reveal that, among other factors, digital 
technologies play an important role in tourist visits. As the number of Internet users increases, so does the number of 
tourists. At the same time, the provision of political stability and the reduction of violence will not fail to affect the tourists 
coming to the country. The study provides important insights for tourism promotion officials and researchers. In this study, 
it is emphasized that the development of the tourism sector, which is of great importance in the service sector, is of high 
importance in economic development.

Key words: tourism, international tourist, digital technologies, information communications, process evaluation.

Аннотация: Доля сферы услуг в структуре мировой экономики увеличивается с каждым годом. Сектор туризма 
играет важную роль в сфере услуг. В данном исследовании рассматривается взаимосвязь между тенденцией раз-
вития цифровых технологий и визитом туристов в Узбекистан. В исследовании использовался набор таких данных, 
как количество иностранных туристов, процент пользователей Интернета в Узбекистане, политическая стабиль-
ность и отсутствие насилия, а также количество пассажиров, перевезенных воздушным транспортом. Корреляция 
Пирсона, линейная регрессия и другие статистические методы были использованы для анализа возможностей 
увеличения туристических посещений Узбекистана. Наши результаты показывают, что, помимо других факторов, 
цифровые технологии играют важную роль в туристических визитах. По мере увеличения числа пользователей 
Интернета увеличивается и количество туристов. В то же время обеспечение политической стабильности и сни-
жение уровня насилия не преминут отразиться на приезжающих в страну туристах. Исследование дает важную 
информацию чиновникам и исследователям, занимающимся продвижением туризма. В данном исследовании 
подчеркивается, что развитие туристического сектора, который имеет большое значение в сфере услуг, имеет 
большое значение в экономическом развитии.

Ключевые слова: туризм, международный туризм, цифровые технологии, информационные коммуникации, 
оценка процессов.

K I R I S H
Jadval rivojlanish jarayonlarini boshdan kechirayotgan zomonaviy jahon iqtisodiyotida turizmning bandlikni, 

turdosh sohalarni rivojlantirishni va infratuzilmani yaxshilashdagi ahamiyati beqiyos hisoblandi. Turistlar tashrifi 
sonini ko‘paytirishda raqamli texnologiyalarning ahamiyati kundan kunga oshib bormoqda. Ko‘proq turistlar 
tashrifiga erishish uchun hozirgi kunda barcha davlat axborot texnologiyalar imkoniyalaridan keng foydalanib 
kelmoqda. Bu turistlar tashrifini kengaytirishda eng muhim omillar qatoriga kirib bo‘lgan. Quyida axborot tex-
nologiyalariga oid va turistlar tashrifi sonini ko‘paytirishga xizmat qiluvchi bir nechta yo‘nalishni ko‘rib o‘tamiz: 

● veb-saytlar va mobil ilovalar orqali turistlar tashrif buyuradigan joylarni izlash, mehmonxona va avia-
biletlarini oldindan band qilish, sayohat rejalari haqida batafsil ma’lumotlar olish mumkin;

● elektron xaritalar va GPS-texnologiyalari sayohatchilar uchun sayohatlarini tashkil etish, joylarni topish 
va ularga yo‘lni ko‘rsatishda yordam beradi. Bu xususiyatlar sayohat yo‘nalishlarini aniqlashtirishda 
muhim ahamiyatga ega;

● ma’lumotlarni tahlil qilish va ma’lumot analitikasi, turizm tashkilotlarining mijozlari haqida tushuntiruvchi, 
so‘nggi tendensiyalarni aniqlash, reklama va marketing kampaniyalarini rivojlantirishda yordam beradi;

Axborot texnologiyalarining turizm sohasini rivojlantirishda o‘rni sayohat tashkilotlari uchun mijozlarni jalb 
qilishda, xizmatlarni osonroq taqdim etishda va so‘nggi ma’lumotlarni aniqlashda katta ahamiyatga ega.

M A V Z U G A  O I D  A D A B I Y O T L A R N I N G  T A H L I L I
Xalqaro turistlar tashrifini oshirishda axborot texnologiyalarining o‘rni to‘g‘risida ko‘plab olimlar juda ko‘p 

ilmiy izlanishlar olib borilgan. Xususan, xorijiy olimlar Daniel Massawe, Matokeo Msavange, Hyasintha Kazoba, 
E. Reihani, M. Khatibzadeh, Romina Cheraghalizadeh, Suraj M. Negi, Dr. Ajay va boshqa tadqiqotchilar ilmiy 
ishlarni amalga oshirganlar. 

Turizm va axborot-kommunikatsiya texnologiyalari rivojlanayotgan global iqtisodiyotning yetakchi ikki tar-
mog‘idir. Deyarli barcha sayyohlar o‘zlari xohlagan xizmatlarni topish va sotib olish uchun internetdan qanday 
foydalanishni bilishadi. Internet shunchalik ulkan va mukammal platformani taqdim etdiki, xizmat ko‘rsatuvchilar 
o‘z xizmatlarini o‘zlari xohlagan tarzda sotishlari mumkin va xaridorlar turli xil variantlardan eng yaxshisini 
tanlab, sotib olishlari mumkin [1].

T A D Q I Q O T  M E T O D O L O G I YA S I

2.1. Ma’lumotlarni yig‘ish
Turistlar tashrifi soni va unga ta’sir etuvchi omillar sifatida O‘zbekistonda internetdan foydalanadiganlar 

ulushi, Siyosiy barqarorlik va zo‘ravonlikning yo‘qligi va Havo transportida tashilgan yo‘lovchilar soni Jahon 
Banki ma’lumotlaridan to‘plandi va tahlil uchun tizimlashtirildi. 

2.2. Pearson korrelyatsiya tahlili
O‘zgaruvchilar o‘rtasidagi dastlabki munosabatlarni o‘rganish uchun Pearson korrelyatsiya tahlili o‘tkazildi. 

Ushbu tahlil bizga doimiy o‘zgaruvchilar, masalan, yosh va kirish ballari va ta’lim dasturining qabul qilingan 
samaradorligi o‘rtasidagi chiziqli assotsiatsiyalarning kuchi va yo‘nalishini baholashga imkon berdi. Muhim 
korrelyatsiyalarni aniqlash uchun korrelyatsiya koeffitsiyentlari va tegishli p-qiymatlari ishlatilgan.

2.3. Oddiy eng kichik kvadratlar (OLS) regressiyasi
O‘zbekistonda internetdan foydalanidganlar ulushi, siyosiy barqarorlik va zo‘ravonlikning yo‘qligi, havo 

transportida tashilgan yo‘lovchilar soni, kompyuter va aloqa xizmatlarning xizmatlari importidagi ulushi kabi 
mustaqil o‘zgaruvchilarning turistlar tashrifi soni bog‘liq o‘zgaruvchiga ta’sirini o‘rganish uchun OLS regression 
tahlili o‘tkazildi. Ushbu usul bizga ushbu o‘zgaruvchilar orasidagi chiziqli munosabatlarni tushunishga yordam 
berdi va ularning ta’sirining yo‘nalishi va kuchi haqida tushuncha berdi.

2.4. Ma’lumotlar analizi
Statistik tahlillar asosidagi taxminlar, masalan, chiziqlilik, xatolarning mustaqilligi va qoldiqlarning normal-

ligi to‘liq tekshirildi. Model hisob -kitoblarini tasdiqlash va topilmalarning mustahkamligini ta’minlash uchun diag-
nostik testlar tahlillari o‘tkazildi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

144 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, yanvar.  № 1-son.

T A H L I L  V A  N A T I J A L A R
1-jadvalda 18 yillik kuzatuvlar berilgan bo‘lib, xalqaro turistlarning o‘rtacha tashrifi 2190611,1 kishini tashkil 

qilgan. Standart og‘ish 1775510,1 ni tashkil qilgan. Xalqaro turistlar tashrifining minimum miqdori 242000 
kishidan iborat va maksimum miqdori 6749000 kishidan iborat. Xalqaro turistlar tashrifiga ta’sir qiluvchi omil 
sifatida O‘zbekistonda internetdan foydalanidganlar ulushi fozida berilgan. Kuzatilayotgan davr mobaynida 
Internetdan foydalanuvchilarning jami aholiga nisbatan minimum 3,344 foizdan maksimum 76,59 foizgacha 
bo‘lgan qiymatlarni qayd etgan. Bu o‘zgaruvchi bo‘yicha standart og‘ish 24,571 ni tashkil qilgan. 

1-jadval: Tavsifiy statistika
O‘zgaruvchilar Kuzatuvlar  O‘rtacha  Std. Og‘ish.  Min.  Mak.

Xalqaro turistlar tashrifi 18 2190611.1 1775510.1 242000 6749000
Internetdan foydalanuvchilar ulushi 18 35.993 26.011 3.344 77.698
Siyosiy barqarorlik 18 26.986 11.573 3.883 39.623
Havo transporti orqali tashilgan yo‘lovchilar 18 2264084.7 597234.95 933769 3685192

Shuningdek, siyosiy barqarorlik va zo‘ravonlikning yo‘qligi, havo transportida tashilgan yo‘lovchilar soni 
kabi o‘zgaruvchilarning tavsiflovchi statistikalari berilgan. 

0

2000000

4000000

6000000

8000000

0 20 40 60 80
Internetdan foydalanuvchilar ulushi

Xalqaro turistlar tashrifi O'rnatilgan qiymatlar

0

2000000

4000000

6000000

8000000

0 10 20 30 40
Siyosiy barqarorlik va zo'ravonlik yo'qligi

Xalqaro turistlar tashrifi O'rnatilgan qiymatlar

0

2000000

4000000

6000000

8000000

1000000 2000000 3000000 4000000
Havo transportida tashilgan yo'lovchilar

Xalqaro turistlar tashrifi O'rnatilgan qiymatlar

1-rasm: Xalqaro turistlar tashrifi va unga ta’sir qiliuvchi omillar uchun scatter grafigi

Yuqoridagi grafikda turistlar tashrifiga ta’sir qiluvchi omillarning vizual ko‘rinishi ifodalangan. Internetdan 
foydalanidganlar ulushi, siyosiy barqarorlik va zo‘ravonlikning yo‘qligi hamda havo transportida tashilgan 
yo‘lovchilar soni bilan xalqaro turistlar tashrifi o‘rtasida ijobiy bog‘lanish mavjud. O‘rnatilgan qiymatlar bog‘liq va 
mustaqil o‘zgaruvchilar o‘rtasidagi aloqalarning real hayotda qanday bo‘lishi lozim ekanligini ko‘rsatadi. 

2-grafikda xalqaro turistlar tashrifini o‘rganilgan davr davomida takrorlanish chastotasi berilgan bo‘lib, 
2000000 gacha bo‘lgan turistlar o‘rganilayotgan davrda 9 marotaba takrorlanganligini ko‘rishimiz mumkin. 
6000000 atrofidagi yillik turistlar tashrif o‘rganilayayotgan davrda 3 marta takrorlangan. Xalqaro turistlar tashri-
fining minimumi 242000 kishini tashkil qilgan bo‘lsa, maksimum xalqaro turistlar soni esa 6749000 kishini 
tashkil qilgan.

2-rasm: Xalqaro turistlar tashrifini o‘rganilgan davr davomida takrorlanish histogrammasi

Xalqaro turistlar tashrifi miqdorini siyosiy barqarorlik va zo‘ravonlik yo‘qligi bilan o‘zaro korrelatsiyasi 0,629 
ni tashkil qiladi va bu p-qiymatning 0,001 ga tengligi hisobiga statitik jihatdan ahamiyatli hisoblanadi. Xalqaro 
turistlar tashrifi miqdorini havo transportida tashilgan yo‘lovchilar soni bilan o‘zaro korrelatsiyasi 0,747 ni tashkil 
qiladi va bu p-qiymatning 0 ga tengligida statistik jihatdan ahamiyatli ekanligini ko‘rsatadi. Xalqaro turistlar 
tashrifi miqdorini internetdan foydalanuvchilar ulushi bilan o‘zaro korrelatsiyasi 0,709 ni tashkil qiladi va bu p-qi-
ymatning 0,005 ga tengligida hisobiga statistik jihatdan ahamiyatli ekanligini ko‘rsatadi (2-jadval). 

2-jadval: O‘zgaruvchilarning o‘zaro korrelatsiyasi
O‘zgaruvchilar (1) (2) (3) (4)

(1) Xalqaro turistlar tashrifi 1.000

(2) Internetdan foydalanuvchilar ulushi 0.709* 1.000
(0.001)

(3) Siyosiy barqarorlik va zo‘ravonlik yo‘qligi 0.629* 0.833* 1.000
(0.005) (0.000)

(4) Havotransportida tashilgan yo‘lovchilar soni 0.747* 0.288 0.498* 1.000
(0.000) (0.246) (0.036)

*** p<0.01, ** p<0.05, * p<0.1

Shuningdek, internetdan foydalanuvchilar ulushi bilan siyosiy barqarorlik va havotransportida tashilgan 
yo‘lovchilar soni o‘rtasida ham ijobiy va p0,5 qiymati bilan statistik jihatdan ahamiyatli korrelatsiya bor ekanligini 
ko‘rishimiz mumkin.

3-jadval: Turistlar tashrifi bo‘yicha chiziqli regressiya
 Xalqaro turistlar tashrifi  Koef.  St.Xatolik t-qiymat  p-qiymat  [95% Ishochlilik  Interval]  Sig
Internetdan 
foydalanuvchilar ulushi 61980.532 11844.314 5.23 0 36577.005 87384.059 ***

Siyosiy barqarorlik va 
zo‘ravonlik yo‘qligi -75315.242 29390.537 -2.56 .023 -138351.67 -12278.81 **

Havotransportida tashilgan 
yo‘lovchilar soni 2.169 .329 6.60 0 1.464 2.874 ***

Konstant -2918512.3 649256.74 -4.50 .001 -4311029.5 -1525995.1 ***

Bog‘liq o‘zgaruvchi o‘rtachasi 2190611.111 Bog‘liq o‘zgaruvchi standart 
og‘ishi 1775510.072

R-kvadrat 0.880 Kuzatuvlar soni 18
F-test 34.288 Prob > F 0.000
Akaike krit. (AIC) 537.884 Bayesian krit. (BIC) 541.445
*** p<.01, ** p<.05, * p<.1

Qolgan omillar ta’sir qilmay turgan holatda xalqaro tursitlar tashrifi soni va internetdan foydalanadiganlar 
ulushi o‘rtasida ijobiy va statistik jihatdan ahamiyatli bog‘lanish ( p<0,05) mavjud. Internetdan foydalanadi-
ganlar ulushining 1 foizga oshishi xalqaro turistlar tashrifini 61980,532 ga oshiradi. Havo transportida tashilgan 
yo‘lovchilar sonining 1 taga oshishi xalqaro turistlar tashirifini 2,169 ga oshiradi va bu p<0,01 qiymatida statistik 
jihatdan ahamiyatli hisoblanadi. Siyosiy barqarorlik va zo‘ravonlik yo‘qligi omilini ham xalqaro turistlar tashrifi 
soniga ijobiy ta’sirini kutgan edik, lekin siyosiy barqarorlik va zo‘ravonlik yo‘qligi ko‘rsatkichi 1 foizga yaxshi-
lansa, xalqaro turistlar tashrifi 75315,242 ga kamayishi ma’lum bo‘ldi va bu p-qiymat 0,023 ga tengligi hisobiga 
statistik jihatdan ahamiyatli ekanligi aniqlandi. F-testining p-qiymati 0,000 ni tashkil etadi, bu umumiy model 
p<0,05 darajasida statistik ahamiyatga ega ekanligini ko‘rsatdi.

X U L O S A  V A  T A K L I F L A R
Ushbu tadqiqotda biz yurtimizga turistlar tashrifini ko‘paytirishda axborot texnologiyalarining ahamiyatini 

o‘rganishni maqsad qilib olganmiz, xususan mamlakatimiz aholisining internet bilan taminlanlganlik ulushiga 
e’tibor qaratdik. Bunda internet bilan ta’minlanganlik darajasi oshishi o‘z o‘zidan turistlarga yaratiladigan qulay-
liklarni kengaytirishga sabab bo‘luvchi bevosita omil hisoblanadi. Shuningdek, tadqiqotda xorijiy turistlar sonini 
oshishiga ta’sir qiluvchi boshqa omillar ham o‘rganilgan. Ushbu tadqiqotdagi chiziqli regressiya tahlili turistlar 
tashrifi miqdoriga ta’sir qiluvchi omillarni o‘rganishga qaratilgan. Bog‘liq o‘zgaruvchi, xorijiy turistlar soni butun 
sonlar birligida kelgan. 

Tadqiqotda Breusch Pagan Testi orqali heteroskedastiklikni tegshirganimizda (p> 0,05) natija statistik 
jihatdan ahamiyatga ega ekanligi kelib chiqdi. Bu esa bizni ma’lumotlarimiz normal taqsimlanganligini ifoda-
laydi. Multikollinearlik testiga tekshirganimizda biz o‘rganayotgan bog‘liq va mustaqil o‘zgaruvchilarda multikol-
linearlik yo‘qligi aniqlandi. 

Amaliy nuqtayi nazardan, xorijlik sayyohlar soni va havo transportida tashilgan yo‘lovchilar soni o‘rta-
sida ijobiy bog‘liqlik mavjudligidan dalolat beradi. Bu shuni anglatadiki, havo qatnovining ko‘payishi chet ellik 
sayyohlar sonining ko‘payishiga yordam beradi. Shu nuqtayi nazardan mamlakatimizda xalqaro qatnovlarni 
amalga oshiruvchi aviakompaniyalar sonini ko‘paytirish lozim ekanligi kelib chiqadi. Ammo shuni ta’kidlash 
kerakki, xalqaro turistlar tashrifi soniga faqat havo transportida tashilgan yo‘lovchilar soni ta’sir qilmaydi unga 
ta’sir qiluvchi boshqa omillar ham bo‘lishi mumkin. Qo‘shimcha tahlil qilish va qo‘shimcha o‘zgaruvchilarni ko‘rib 
chiqish yanada aniqroq tushunchalarni olishga yordam beradi.

Shuningdek, xorijlik turistlar soni va internetdan foydalanuvchilar soni o‘rtasida ijobiy bog‘liqlik mavjud 
bo‘lib, bu shuni ko‘rsatadiki, internet foydalanuvchilari ko‘p bo‘lgan yo‘nalishlar ko‘proq xorijiy sayyohlarni jalb 
qilishi mumkin. Ijobiy koeffitsiyent shuni ko‘rsatadiki, bundan internetdan foydalanuvchilar soni va uning tezligini 
oshirish mamlakatimzida turistlar sonining ko‘payishiga sabab bo‘lishi aniqlandi. Shu sababli mamlakatimizda 
internetdan foydalanish imkoniyatini yanada yaxshilash lozim. 

